
	ՀՀ արդարադատության նախարարություն
25.02.2019թ.
01/14/3799-19
թվակիր գրություն
	1.  Նախագծի վերնագրում  «ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» բառերն անհրաժեշտ է փոխարինել «ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» բառերով՝ հաշվի առնելով  Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման 22-րդ կետի 1-ին ենթակետի պահանջները։
	Ընդունվել է:
	Նախագծի վերնագրում  «ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» բառերը փոխարինվել են «ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» բառերով։

	
	2. Նախագծով հաստատվող հավելվածի «ՀԱՅՏ»-ում անհրաժեշտ է հստակեցնել, թե խոսքը ինչ արձանագրային որոշման մասին է գնում, մասնավորապես՝ անհրաժեշտ է նախատեսել հիշյալ արձանագրային որոշման ընդունման ամիսը, ամսաթիվը, ակտի հերթական համարը:
	Ընդունվել է մասամբ:
Ներկայացվում է պարզաբանում։
Խոսքը գնում է սույն որոշման մասին, և քանի դեռ այն չի հաստատվել, դրա ընդունման ամիսը, ամսաթիվը, ակտի հերթական համարը նշել չենք կարող։
	 «ՀԱՅՏ»-ում  «N __ արձանագրային որոշմամբ հավանության արժանացած «Ոռոգման արդիական համակարգերի ներդրման համաֆինանսավորման»» բառերը փոխարինվել են «N __-Լ որոշմամբ հաստատված «Ոռոգման արդիական համակարգերի ներդրման համար տրամադրվող վարկերի տոկոսադրույքների սուբսիդավորման»» բառերով։

	
	3. Նախագծով  հաստատվող հավելվածի «ՀԱՅՏ»-ում անհրաժեշտ է հստակ նշել, թե ինչ ժամկետում է տեղեկացվում Հայաստանի Հանրապետության գյուղատնտեսության նախարարությունը  տեղեկատվության փոփոխության դեպքում:
	Ընդունվել է:
	«ՀԱՅՏ»-ում  «տեղեկացնել ՀՀ գյուղատնտեսության նախարարությանը» բառերից առաջ լրացվել է «անհապաղ» բառը։

	
	4. Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է:
	Նախագիծը համաձայնեցվել է շահագրգիռ մարմինների հետ։

	ՀՀ տարածքային կառավարման և զարգացման նախարարություն
22.02.2019թ.
01/26/1298-19
թվակիր գրություն
	Կարևորելով նշյալ նախագծի դերը և նշանակությունը ՀՀ գյուղատնտեսության զարգացման, ջրային ռեսուրսների խնայողության, ինչպես նաև ՀՀ հավասարաչափ տարածքային զարգացման հարցում առաջարկում ենք լրամշակել նախագիծը հաշվի առնելով հետևյալ նկատառումները.
	
	

	
	1.  Առավել մեծ  տնտեսական էֆեկտ և մասշտաբային առումով գյուղատնտեսության զարգացում ապահովելու, ինչպես նաև տրամադրվող գումարների անարդյունավետ բաշխումից խուսափելու նպատակով առաջարկում ենք Նախագծում սահմանել հողատարածքի նվազագույն սահմանչափ, որի համար ոռոգման արդիական համակարգերի ներդրման նպատակով  կտրամադրվի վարկի սուբսիդավորում կամ տնտեսավարողների կողմից նշյալ համակարգերի ներդրման համար կատարված ծախսերի փոխհատուցում:
	Չի ընդունվել։
Կաթիլային ոռոգման և անձրևացման եղանակները հիմնականում լայնորեն կիրառվում են այն երկրներում, որտեղ առկա է ոռոգման ջրի դեֆիցիտ և բարձր ինքնարժեք, ինչպես նաև ռելիեֆի կտրտվածություն, ջրգող օջախների առկայություն և այլն, դրանց ներդնումը նպատակահարմար է ինչպես փոքր տնտեսություններում, այնպես էլ արդյունաբերական մասշտաբով արտադրությունների համար:
Ոռոգման արդիական համակարգի ներդրման տնտեսապես հիմնավորումը կհաշվարկեն շահառուները, ցանկության դեպքում՝ մասնագիտացված կառույցների հետ համատեղ: Հարկ է նշել նաև, որ կոոպերատիվների համար առավել նպաստավոր պայմանների սահմանումը կարող է խթան հանդիսանալ մանր հողակտորների միավորման համար:
	

	
	2. Նախագծի 5-րդ՝ «Ծրագրի իրականացումից ակնկալվող արդյունքները» գլխի 2-րդ կետի «ը»-ենթակետը առաջարկում ենք հանել, քանի որ նույն կետի «է»-ենթակետն արդեն իսկ ենթադրում է, որ գյուղացիական տնտեսությունները ծրագրից օգտվելու արդյունքում ունենալու են որոշակի տնտեսում և սոցիալ-տնտեսական վիճակի բարելավում:
	Ընդունվել է:
	«Ծրագրի իրականացումից ակնկալվող արդյունքները» գլխի 2-րդ կետի «ը»-ենթակետը հանվել է։

	
	3. Միանգամայն ընդունելի է, որ մասնագիտացված կապալառուի միջոցով իրականացվող աշխատանքների որակն ավելի բարձր է և դրանով է պայմանավորված Նախագծի 5-րդ՝ «Ծրագրի իրականացման մեխանիզմները» գլխի 3-րդ՝ «վարկավորման և վարկի տոկոսադրույքի սուբսիդավորման գործընթացը» բաժնի «բ» և «գ» կետերում նշվող 1հա-ի  համար կատարվող առավելագույն վարկային ներդրման ավելի բարձր արժեքն առանց կապալառուի աշխատանքների կատարման համեմատ, բայց խտրական մոտեցումը բացառելու նպատակով, առաջարկում ենք, որ մեկ շահառուի համար սահմանվող՝ տրամադրվող վարկերի հանրագումարի մնացորդը սահմանվի միևնույն չափի հողատարածքների համար:
	Ընդունվել է։
Ներկայացվում է պարզաբանում։
1հա-ի  համար կատարվող վարկային ներդրումների առավելագույն չափերի տարբերությունը պայմանավորված է նրանով, որ առանց կապալառուների ներգրավման համակարգի ներդրման դեպքում Ծրագրով նախատեսվում է սուբսիդավորել բացառապես կապիտալ ծախսերի համար տրամադրված վարկի տոկոսադրույքները (աշխատանքները ներդրման գործընթացի շուրջ 30%-ն են կազմում)։
	Ծրագրի շրջանակներում առանց Կապալառուի աշխատանքների իրականացման դեպքում տրամադրվող վարկերի հանրագումարի մնացորդը մեկ Շահառուի համար սահմանվել է առավելագույնը 110.0 մլն դրամ։

	
	4. Նախագծի 5-րդ՝ «Ծրագրի իրականացման մեխանիզմները» գլխի 3-րդ՝ «վարկավորման և վարկի տոկոսադրույքի սուբսիդավորման գործընթացը» բաժնի «պահանջվող նվազագույն փաստաթղթերը» կետի «զա» ենթակետում՝ նույնպես սահմանել «տնտեսությունում կատարված նախնական մոնիթորինգի անցկացման»  պահանջ:
	Ընդունվել է։
	«զա» ենթակետը լրացվել է «տնտեսությունում կատարված նախնական մոնիթորինգի արձանագրություն» բառերով։

	
	5. Հաշվի առնելով, որ ըստ նախագծի կաթիլային և անձրևացման ոռոգման համակարգերի սուբսիդավորմանը հատկացվող տարեկան գումարների չափերն էապես տարբերվում են, և անձրևացման համակարգերը նպատակահարմար և առավել շահավետ է կիրառել որոշ մշակաբույսերի դեպքում, որոնք աճում են տարբեր բնակլիմայական պայմաններում (նախագծում ներկայացված անձրևացման համակարգով ոռոգվող առավել նախընտրելի մշակաբույսերը բնորոշ են որոշ մարզերին), առաջարկում ենք կիրառել ըստ մարզերի տարբերակված մոտեցում կաթիլային և անձրևացման համակարգերի համար վարկերի տրամադրման հարցում:
	Չի ընդունվել։
Համակարծիք լինելով պնդմանը, որ անձրևացման համակարգով ոռոգվող առավել նախընտրելի մշակաբույսերը բնորոշ են որոշ մարզերին, այնուամենայնիվ, նաև խտրական մոտեցումը բացառելու նպատակով, ծրագրի իրականացման այս (նախնական) փուլում ըստ մարզերի տարբերակված մոտեցման ցուցաբերումը նպատակահարմար չենք գտնում։
	

	ՀՀ ֆինանսների նախարարություն
23.02.2019թ.
01/29/2823-19
թվակիր գրություն
	1. Նախագծի հավելվածով հաստատվող Ոռոգման արդիական համակարգերի ներդրման համար տրամադրվող վարկերի տոկոսադրույքների սուբսիդավորման ծրագրի (այսուհետ՝ Ծրագիր) 25-րդ կետով նախատեսվում է ՀՀ պետական բյուջեի հաշվին աջակցություն ցուցաբերել ոռոգման արդիական համակարգերի ներդրման գործընթացին՝ կիրառելով հետևյալ տարբերակները.
1) սուբսիդավորվող վարկերի տրամադրում՝
ա) նախատեսվում է սուբսիդավորել ոռոգման արդիական համակարգերի ներդրման (սխեմայի կազմում, կապիտալ ծախսեր, ներդրման աշխատանքներ) ուղղված վարկերի տոկոսադրույքներն այնպիսի չափաքանակով, որպեսզի վարկերը տրամադրվեն 2 %-ով, իսկ գերնորմատիվային ջրապահանջարկ ունեցող հողատարածքներում ներդրման դեպքում, կամ առնվազն 3 հա հողատարածքում ներդնող կոոպերատիվներին 0 %-ով, եթե ներդրման աշխատանքներն իրականացվելու են մասնագիտացված կազմակերպությունների (կապալառուի) կողմից,
բ) նախատեսվում է սուբսիդավորել ոռոգման արդիական համակարգերի ներդրման համար կատարված կապիտալ ծախսերի (մոտեցնող խողովակ, գլխամասային հանգույց, բաշխիչ ցանց) համար տրամադրված վարկերի տոկոսադրույքներն այնպիսի չափաքանակով, որպեսզի վարկերը տրամադրվեն 2 %-ով, իսկ գերնորմատիվային ջրապահանջարկ ունեցող հողատարածքներում ներդրման դեպքում, կամ առնվազն 3 հա հողատարածքում ներդնող կոոպերատիվներին 0 %-ով, եթե ներդրման աշխատանքներն իրականացվելու են առանց մասնագիտացված կազմակերպության (կապալառուի),
 2) փոխհատուցման կարգով՝
 ա) նախատեսվում է փոխհատուցել ոռոգման արդիական համակարգեր ներդնող տնտեսավարողների կողմից կատարված ծախսերի (սխեմայի կազմում, կապիտալ ծախսեր, ներդրման աշխատանքներ) 20 %-ը, իսկ գերնորմատիվային ջրապահանջարկ ունեցող հողատարածքներում ներդրման դեպքում, կամ առնվազն 3 հա հողատարածքում ներդնող կոոպերատիվներին՝ 40 %-ը, եթե ներդրման աշխատանքներն իրականացվելու են մասնագիտացված կազմակերպության (կապալառուի) կողմից,
բ) նախատեսվում է փոխհատուցել ոռոգման արդիական համակարգեր ներդնող տնտեսավարողների կողմից կատարված կապիտալ ծախսերի (մոտեցնող խողովակ, գլխամասային հանգույց, բաշխիչ ցանց) 20 %-ը, իսկ գերնորմատիվային ջրապահանջարկ ունեցող հողատարածքներում ներդրման դեպքում, կամ առնվազն 3 հա հողատարածքում ներդնող կոոպերատիվներին՝ 40 %-ը, եթե ներդրման աշխատանքներն իրականացվելու են առանց մասնագիտացված կազմակերպության (կապալառուի):
Այդ կապակցությամբ հայտնում ենք, որ նախատեսվող՝ գերնորմատիվային ջրապահանջարկ ունեցող հողատարածքներում ներդրման դեպքում, կամ առնվազն 3 հա հողատարածքում ներդնող կոոպերատիվներին տրամադրվող վարկերի տոկոսադրույքների ամբողջովին սուբսիդավորումը պարզաբանման կարիք ունի, հաշվի առնելով այն հանգամանքը, որ ներկայումս ՀՀ գյուղատնտեսության ոլորտի զարգացման համար նախատեսված գյուղատնտեսական աշխատանքների կատարման, ինտենսիվ պտղատու և հատապտղատու այգիների հիմնման, կարկտապաշտպան ցանցերի տեղակայման, գյուղատնտեսական տեխնիկայի և ագրոպարենային ոլորտի սարքավորումների ֆինանսական վարձակալության համար տրամադրվող վարկերի դեպքում նման արտոնյալ պայմաններ նախատեսված չեն: Բացի այդ անհրաժեշտ է ներկայացնել համապատասխան հաշվարկ-հիմնավորում Նախագծի հավելվածի 25-րդ կետում նշված 20 և 40% փոխհատուցման չափի վերաբերյալ՝ ներկայացնելով հաշվարկման մեթոդաբանությունը:
Ծրագրով նախատեսվող փոխհատուցման կարգով աջակցության տրամադրման տարբերակի հետ կապված կարծում ենք, որ այդ տարբերակի կիրառումը Ծրագրի շրջանակներում անհավասար պայմաններ է առաջացնում Ծրագրից օգտվողների համար, նախ և առաջ Ծրագրից արդեն իսկ օգտված 8 շահառուների համար, որոնք ներդրել են կաթիլային ոռոգման համակարգ 146 հա հողատարածքում, այդպես էլ ոռոգման արդիական համակարգեր ներդնելու համար համապատասխան ռեսուրսներ ունեցող տնտեսավարող սուբյեկտի համար, ում համար ոռոգման արդիական համակարգերի ներդրումը կիրականացվի ինքնարժեքից ցածր գնով՝ ի տարբերություն համապատասխան ռեսուրսներ չունեցող տնտեսավարող սուբյեկտի:
Բացի այդ փոխհատուցման կարգով աջակցության տրամադրման նպատակահարմարությունը լրացուցիչ քննարկման և հստակեցման կարիք ունի՝ հաշվի առնելով Ծրագրի շրջանակում տրամադրված վարկի ժամկետը և տոկոսի սուբսիդավորման մեծ չափը: Մասնավորապես անհրաժեշտ ենք համարում լրացուցիչ հաշվարկ-հիմնավորումների ներկայացումը, որը թույլ կտա գնահատել Ծրագրի կատարման ժամանակ պետական բյուջեից կատարվող ֆինանսավորման արդյունավետությունը և հաշվարկել ծախս/արդյունք ցուցանիշը:
Միաժամանակ հայտնում ենք, որ ՀՀ 2019 թվականի պետական բյուջեում ընդգրկված՝ 
	Ընդունվել է։
Վերջին տարիներին Հայաստանի Հանրապետությունում՝ կապված կլիմայի գլոբալ փոփոխությունների և Արարատյան հարթավայրի ստորգետնյա ջրերի աննախադեպ սպառման հետ, ստեղծվել է ջրային ռեսուրսների խիստ դեֆիցիտ և նույնիսկ Սևանա լճից պարբերաբար վերցվող լրացուցիչ ջրաքանակը լիովին չի ապահովում գյուղատնտեսական մշակաբույսերի կայուն ջրամատակարարումը։
Ստեղծված իրավիճակում ջրային պաշարների պահպանման, կուտակման, արդյունավետ և խնայողաբար օգտագործման գործում պետության դերը չափազանց կարևոր է։
Սույն ծրագրի մշակման և իրականացման հիմնական նպատակը ոռոգման համար օգտագործվող ջրային ռեսուրսների արդյունավետ և խնայողաբար օգտագործումն է՝ պետական աջակցության տարբեր մեխանիզմների կիրառմամբ խթանելով ոռոգման արդիական համակարգերի ներդրումը։
Վերլուծելով Կաթիլային ոռոգման համակարգերի ներդրման համար տրամադրվող վարկերի տոկոսադրույքների սուբսիդավորման ծրագրի դանդաղ ընթացքի պատճառները՝ սույն ծրագրով նախատեսվել են պետական աջակցության տարբեր մեխանիզմներ` դրանցից որևէ մեկից օգտվելու ընտրությունը թողնելով տնտեսավարողի հայեցողությանը։
Գերնորմատիվային ջրապահանջարկ ունեցող հողատարածքների համար ավելի նպաստավոր պայմանների սահմանումը պայմանավորված է այն հանգամանքով, որ այդ տարածքներում համակարգերի ներդրումը ջրախնայողության առումով մի քանի անգամ ավելի արդյունավետ է, իսկ առնվազն 3 հա հողատարածքում ներդնող կոոպերատիվների համար՝ դրանց ստեղծմանն ու հողերի խոշորացմանը նպաստելուն։
Ծրագրից արդեն իսկ օգտված 8 շահառուների համար նախորդ տարում գործող ծրագրի պայմաններն ընդունելի են եղել։ Իհարկե, չի բացառվում, որ սույն Ծրագրի առկայության դեպքում նրանցից ոմանք նախընտրեին պետական աջակցության մեկ այլ տարբերակ, սակայն չենք գտնում, որ միայն այդ գործոնով պայմանավորված Ծրագիրը չպետք է լրամշակվեր՝ աջակցության նոր մեխանիզմների նախատեսմամբ։ 
	Փոխհատուցման 20 և 40% չափերը վերանայվել են:
Վարկառու և փոխհատուցում ստացող շահառուների համար հավասար պայմաններ ապահովելու նպատակով` փոխհատուցվելու է համակարգի ներդրման արժեքի 16%-ը, գերնորմատիվային ջրապահանջարկ ունեցող հողատարածքներում ներդրման դեպքում, կամ առնվազն 3 հա հողատարածքում ներդնող կոոպերատիվներին` 18%-ը, հաշվի առնելով, որ 3 տարի մարման ժամկետով, 12% տոկոսադրույքով տրամադրվող վարկերի 10 և 12 տոկոսային կետի տոկոսադրույքների սուբսիդավորման համար պետական բյուջեից տրամադրվող միջոցները մոտավորապես կազմում են վարկերի գումարների համապատասխանաբար 16 և 18%-ը:

Ծրագրի անվանումը փոխվել է և որոշման նախագիծը լրացվել է նոր կետով՝ «2. Հայաստանի Հանրապետության գյուղատնտեսության նախարարին՝ սույն որոշման ընդունումից հետո մեկամսյա ժամկետում ներկայացնել առաջարկություններ «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին»
N 1515-Ն որոշման մեջ համապատասխան փոփոխություններ և լրացումներ կատարելու մասին:»:

	
	Ոռոգման արդիական համակարգերի ներդրման համար տրամադրվող վարկերի տոկոսադրույքների սուբսիդավորման ծրագիր միջոցառմամբ (այսուհետ՝ Միջոցառում)՝ գյուղատնտեսությունում տնտեսավարողների կողմից ոռոգման արդիական համակարգերի ներդրմանը նպաստելու համար նախատեսված է միայն նպատակային վարկերի տոկոսադրույքի սուբսիդավորման մեխանիզմների կիրառումը:
	
	

	
	2. Համաձայն Ծրագրի 28-րդ կետի՝ Ծրագրի իրականացման համար 2019 թվականին կպահանջվի 446,925.841 հազ. դրամ, 2020 թվականին՝ 529,984.554 հազ. դրամ, 2021 թվականին՝ 569,970.732 հազ. դրամ, մինչդեռ Միջոցառման իրականացման գծով 2019 թվականի պետական բյուջեով նախատեսվել է 312,059.0 հազ. դրամ, իսկ 2020 և 2021 թվականների համար ՀՀ կառավարության 10.07.2019թ. Հայաստանի Հանրապետության 2019-2021 թվականների պետական միջնաժամկետ ծախսերի ծրագիրը հաստատելու մասին N 797-Ն որոշմամբ համապատասխանաբար նախատեսվել է 423,572.9 և 453,250.0 հազ. դրամ:
	Ընդունվել է մասամբ։
Հաշվի առնելով Ծրագրի կարևորությունը, այն լրամշակվել է՝ տնտեսավարողների ավելի լայն շրջանակի Ծրագրից օգտվելու հնարավորություն ընձեռելու նպատակով՝ կիրառելով աջակցության լրացուցիչ մեխանիզմներ, ինչով պայմանավորված էլ փոփոխվել են նախկինում նախատեսված գումարները։
Վերահաշվարկման արդյունքում 2019 թվականի համար նախատեսված գումարը համապատասխանեցվել է պետական բյուջեով  նախատեսված գումարին, իսկ առաջիկա երեք տարիների համար նախատեսված գումարները  կարտացոլվեն ՀՀ 2020-2022 թվականների պետական միջնաժամկետ ծախսերի ծրագրում։
	Ծրագրի բյուջեն վերահաշվարկվել է: Ծրագրի իրականացման համար 2019 թվականին կպահանջվի 312,049.6 հազ. դրամ:

	
	3. Ծրագրի 5. Ծրագրի իրականացումից ակնկալվող արդյունքները բաժնում առաջարկում ենք որպես քանակական արդյունք նախատեսել նաև ոռոգման արդիական համակարգերով ներդրված տարածքի (հեկտար) չափը:
	Ընդունվել է:
	 29-րդ կետի 1) ենթակետը լրացվել է ա. արդիական համակարգերով  ոռոգվող հողատարածքների աճ 9000 հա-ով, պարբերությամբ





	
	4. Ծրագրի 30-րդ կետի 2-րդ ենթակետով որպես Ծրագրի մասնակից է նախատեսված ՀՀ վարչապետի աշխատակազմի Գյուղական տարածքների տնտեսական զարգացման ծրագրերի իրականացման գրասենյակ պետական հիմնարկի գյուղական ֆինանսավորման կառույցը (Ծրագրում վերջինիս միջոցով է նախատեսվում իրականացնել սուբսիդավորման, փոխհատուցման և Ծրագրի մոնիթորինգի հետ կապված աշխատանքները): Այդ կապակցությամբ հայտնում ենք, որ ՀՀ գյուղատնտեսության նախարարության 19.02.2019թ. N ԳԳ/ՌԱ-2/714-19 գրությամբ ՀՀ ֆինանսների նախարարություն է ներկայացվել Հայաստանի Հանրապետության վարչապետի աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գործունեությունը դադարեցնելու վերաբերյալ ՀՀ կառավարության համապատասխան որոշման նախագիծ, որով նախատեսվում է դադարեցնել պետական հիմնարկի գործունեությունը և ստեղծել Գյուղատնտեսական ֆինանսավորման կառույց փակ բաժնետիրական ընկերություն:
	Չի ընդունվել։
Հարցին կարելի է անդրադառնալ ՀՀ կառավարության համապատասխան որոշման ընդունումից հետո։
	

	
	5. Ծրագրի 27-րդ կետի 4-րդ ենթակետով նախատեսված է, որ վարկերը տրամադրվելու են 12 % տոկոսադրույքով, սուբսիդավորվելու է տոկոսադրույքների 10 տոկոսային կետը: Ծրագրի 2-րդ և 3-րդ աղյուսակներում հաշվարկները կատարվել են տոկոսադրույքների 10 տոկոսային կետի սուբսիդավորման տարբերակով: Հաշվի առնելով, որ Ծրագրով առաջարկվող տարբերակներում նախատեսված է նաև 
	Ընդունվել է։

	Վարկերի տոկոսադրույքների սուբսիդավորման չափաքանակները վերահաշվարվել են` հաշվի առնելով ներկայացված դիտողությունը (2-5-րդ աղյուսակներ): Բացի այդ` հաշվարկների համար հիմք են ընդունվել ոռոգման համակարգերի ներդրման առավելագույն արժեքները:

	
	տոկոսադրույքների սուբսիդավորում այնպիսի չափաքանակով, որ վարկերը Ծրագրից օգտվողներին տրամադրվեն 0% տոկոսադրույքով՝ ապա բանկերի կամ վարկային կազմակերպությունների կողմից 12 %-ով վարկերի տրամադրման պարագայում, անհրաժեշտություն կառաջանա պետության կողմից սուբսիդավորել վարկերի տոկոսադրույքի ոչ թե  10, այլ 12 տոկոսային կետը: Վերջինս կհանգեցնի 2-րդ և 3-րդ աղյուսակներում կատարված հաշվարկներից շեղման, ինչն էլ իր հերթին  կառաջացնի ՀՀ պետական բյուջեից լրացուցիչ միջոցների հատկացման անհրաժեշտություն:
	
	

	ՀՀ տնտեսական զարգացման և ներդրումների նախարարություն
27.02.2019թ.
01/16.6/1430-19
թվակիր գրություն
	Առաջարկություններ և դիտողություններ չկան։
	Ընդունվել է ի գիտություն:
	

	ՀՀ էներգետիկ ենթակառուցվածքների և բնական պաշարների նախարարություն
22.02.2019թ.
01ԳԲ/19.1ԲԳ/1041-19
թվակիր գրություն
	Դիտողություններ և առաջակություններ չկան։
	Ընդունվել է ի գիտություն:
	



